
Kilohana o ke Aloha:
Ke Kapa Kuiki a ke Kuini

He haʻawina no ka lumi papa na ka Hui Makamaka o ka Hale Aliʻi ʻIolani

ʻŌlelo Hoʻākaaka
Ma kēia haʻawina e komo ana ka haumāna i ka moʻolelo o ka ko Mōʻı ̄Wahine Liliʻuokalani wā e
hoʻopaʻa ʻia ana i loko o ka Hale Aliʻi ʻIolani me ka humuhumu ʻana i kāna kapa kuiki kaulana i
mea e hōʻike aku ai i ke ʻano o kona naʻau i ia wā. Ma o ka hoʻomākaukau ʻana i kā lākou mau
ʻāpana kapa kuiki ponoʻı ̄ a ma o ka hoʻohui ʻana i kapa kuiki nui, e hoʻomaopopo ana ka
haumāna i ka mana o ka hana noʻeau e laʻa ka humuhumu kapa kuiki i mea e hōʻike ai i ke ʻano
o ka naʻau, a i ke kuanaʻike hoʻi o ka mōʻı ̄ wahine i kona wā hoʻopaʻa. Ma ka hopena o ka
haʻawina, i hōʻailona hāliʻaliʻa ke kapa kuiki o ka waiwai o kēlā me kēia haumāna, me ka pilina
o ka papa. Manaʻo ʻia kēia haʻawina, he haʻawina hana noʻeau leʻaleʻa no nā haumāna kula
haʻahaʻa a nui aʻe paha. 

No ka inoa: ʻO ke kilohana ke kapa o luna o ko Hawaiʻi kuʻina kapa moe kuʻuna. He lāliʻi a
māhiehie ke kāpala o ke kilohana, a he hōʻailona ia o ka noʻeau o ka ʻohana ma kauhale. I
kilohana paha ke aloha no ka moʻolelo o ka mōʻı ̄wahine, a i kilohana paha ke kapa kuiki no
kona aloha. 

Nā Kumuhana o ka Haʻawina
Na ke kumu e hoʻolauna i ka moʻolelo o ko ka Mōʻı ̄Wahine Liliʻuokalani hoʻopaʻa ʻia ʻana ma ka
Hale Aliʻi ʻIolani i ka makahiki 1895. E kālele ʻia ka papahana o kāna “kapa pohopoho” i
hoʻomaka ai me ke kōkua a kāna mau wāhine ukali i ka wā hoʻopaʻa a pau ma hope o kona
hoʻokuʻu ʻia ʻana. Wehewehe maikaʻi ʻia kēia moʻolelo ma ka puke haʻawina i hoʻomākaukau ʻia e
ka Hui Makamaka o ka Hale Aliʻi ʻIolani. 

Nā Lako
Mık̄ini paʻi 
Pepa mānoanoa
ʻŪpā
Penikala kala, peni kala, māka kala
Kolū, tuko

Waiho ʻia no ke koho
Nā ʻāpana pepa nunui (he 24" x 24" a ʻoi aku) no ka hoʻohui ʻana i nā palaka.



Kuhikuhina no ka Hana
ʻO ka ʻiʻo o kēia haʻawina ke kaha kiʻi a ka haumāna i ko lākou mau ʻāpana kapa kuiki ponoʻı.̄ Ma
ka TEMPLATE i hoʻomākaukau ʻia, he 9 ona mau palaka. Ua māhelehele ʻia 8 o nā palaka i 5
ʻāpana pākahi, no ka huina nui he 40 ʻāpana. ʻO ka palaka waena, ua kohu ia i ka palaka waena
o kā ka mōʻı ̄wahine kapa kuiki. E hoʻokoe ʻia paha ka palaka waena no ka hopena, i haʻawina
no ka papa holoʻokoʻa e hana pū ai. E helehele ʻia nā ʻāpana 40 ʻē aʻe me ka ʻūpā na nā haumāna
e kaha kiʻi ai. Ma ka hopena, e hoʻohui hou ʻia nā ʻāpana me nā palaka a pau i kapa kuiki piha
me ka palaka waena i kaha kiʻi ʻia e ka papa holoʻokoʻa. He 24" x 24" ka nui o ke kapa kuiki
holoʻokoʻa ma hope o ka hoʻohui hou ʻia. 

1. E hoʻomaka ka haʻawina me ka hoʻolauna i ke ʻano o kā ka mōʻı ̄wahine kapa kuiki. Inā ua
kipa ʻē mai kekahi a ʻike maka i ke kapa kuiki ma ka Hale Aliʻi ʻIolani, ua kamaʻāina ʻē nō paha,
he kōkua nō naʻe ke nānā i nā mea i loko o ka buke haʻawina, i maopopo nā mea kikoʻı ̄o ka
moʻolelo o ke kapa kuiki. E noʻonoʻo ka haumāna, inā paʻa au ma ka lumi e like me ka mōʻı ̄
wahine, he aha kaʻu e hoʻomanaʻo ai me kaʻu kapa kuiki? ʻO wai kaʻu poʻe, a he aha lā kaʻu mau
mea e haliʻa ana? Pehea au e hōʻike ai i ke ʻano o koʻu naʻau ma o kaʻu mau ʻāpana? 

2. Ma hope o ka noʻonoʻo ʻana, e kaʻana ʻia nā ʻāpana i helehele ʻia i nā haumāna. He 40 ka
huina nui o nā ʻāpana, no laila, he mau ʻāpana paha na kekahi mau haumāna e kaha kiʻi ai, e
like me ka makemake. E kaha kiʻi ʻia ka ʻaoʻao hakahaka me ka helu ʻole. Na ka haumana e koho
i kāna mea e kaha kiʻi ai me nā lako, e hoʻomanaʻo naʻe ʻo ia no ka hoʻohui hou ʻia o nā ʻāpana
ma ka hopena i kapa kuiki na ka papa. 

3. A pau nā ʻāpana i ke kaha kiʻi ʻia, e alu like pū ka papa a hoʻohui ʻia nā palaka. He helu ko
kēlā me keia palaka, a he hua leka nō ma waena o a-e. ʻO nā ʻāpana 1.a-1.e nā ʻāpana o ka
palaka 1, ʻo 2.a-2.e nā ʻāpana o ka palaka 2, a pēlā aku. E golū like ʻia nā ʻāpana ma ka pepa
nui.   

4. A pau nā palaka i ka hoʻohui hou ʻia, e noʻonoʻo pū ka papa i ke ʻano o ka palaka waena. E
hōʻike ʻia paha ka lā hoʻomaka me ka lā hope o ke kau, ka inoa paha o ke kumu, a nā mea ʻē aʻe
paha o ka papa e haliʻa like ai. Aia i ka makemake a ka papa. A laila, e hoʻopaʻa ʻia nā palaka a
pau he 9 ma ka pepa nunui a paʻa ke kapa kuiki piha. 

Ka loli aʻe. Hiki paha ke hoʻololi ʻia kēia haʻawina i haʻawina hana noʻeau lolouila, e hoʻokō ʻia
me nā lako kaha kiʻi ma ka lolouila, i mea e hoʻomaʻamaʻa ai i ia ʻano mākau. Hiki nō ke hoʻokō
ʻia me nā ʻāpana lole maoli i lawe ʻia mai mai ka hale mai, no ka humuhumu i kapa kuiki maoli.
He maikaʻi nō nā lako like ʻole i hoʻokō ʻia ai nā hopena aʻo o ka hana noʻeau, ka hana laulima, a
me ka hoʻomanaʻo i ka moʻolelo o ka mōʻı ̄wahine. 

